
Hann er upp­
vaksin í Mið­
vági, men bygdi 
sjálvur í Sanda­
vági- nú verður 
hann borgastjóri 
í Vága kommunu

Hann setir seg fyri borð­
endan á Føroya fimti 
størstu kommunu, Vága 
kommunu.

Bjarni Prior verður á 
nýggjárinum nýggjur 
borgarstjóri hjða 2.142 
vágafólkum, sum búgvaí 
Miðvágii, Sandavági og í 
Vatnsoyrum.

-Tað er ein øðrvísi av­
bjóðing enn tað, sum 
eg kenni til, sigur hann 
hendan myrka desember­

morgunin vit eru á vitjan 
í Sandavági.

Nýggi  borgarstjórin 
fer úr einum starvi, sum 
verkætlanarleiðari hjá 
Mest, til at leiða Vága 
kommunu.

-Eg havi hugsað meg 
væl um áðrenn eg tók 
avgerðina. Eg niðureggi 
eitt starv, sum eg trívist 
óalmindiliga væl í – 
kanska eitt av teimum 
allarbestu størvunum í 
landinum, sigur Bjarni 
Prior.

Hann gekk í skúla á 
Giljanesi og fór síðani í 
læru hjá J.&K.  Joensen í 
Miðvági.

-Hetta var eisini eitt 
einastandandi gott 
læruplas, sigur hann, sum 
eftir lokna lærutíð fór 
at undirvísa á Tekniska 
skúla. Hann hevur eisini 
tikið tekniskan assistent.

Í nógv ár  arbeiddi 
hann fyri PAM, sum er 
eitt dóttirfeslag hjá Mest, 
sum sendir handverkar 
og onnur út í heim at 
arbeiða – fyri tað mesta í 
frálandavinnuni.

Bjarni Prior hevur 
arbeitt nógv ár í Noreg, 
men hann hevur eisini 
verið í Afrika og Asia 
umframt í Norðsjónum 
sjálvandi.

Ta ið risastóri bori­
pallurin, Hercules, kom 
á Skálafjørðin til um­
vælingar, var tað Bjarni 
Prior, sum var verkætlan­
arleiðari fyri tí arbeið­
num.

Hesi seinastu árini 
hevur hann fyri tað 
mesta verið á Mest í 
Havn, men hann er eisini 
nógv á skipasmiðjuni 
á Skála. Faktisk hevur 
hann seinastu tríggjar 

mánaðirnar arbeitt á 
Skála.

-Hetta er eitt arbeiði 
sum mær dámar ómeta­

liga væl, undirstrikar 
komandi borgarstjórin 
einaferð afturat.

Bjarni Prior er giftur 

við Heidi og tey eiga trý 
børn saman – eina gentu 
og tveir dreingir.

Miðvingurin í Sandavági
fer í borgarstjórastólin

Nógvar raðfestignar skulu gerast, men avgerðirnar skulu helst takast skjótt, sigur Bjarni Prior


